
Na Veiqaravi Soli Wale se yaca vaka-Maori na Ngā Ratonga Kaupapa Atwhai, e tiki ni veiqaravi ni Tabacakacaka 
e qarava na veika me baleta na bula ena vanua o Niu Siladi (Internal Affairs), ka vakatulewataka na veika me 
baleta na kena lawa ni yabaki 2005 (Charities Act 2005).

Keitou vakatetea na veivakabauti ka vakadeitaka na yalodra ko ira era dau soli veivuke ki na veika me baleta na 
veiqaravi e soli wale, ka veivakauqeti me vakayagataki vakavakavinaka na veika taucoko sara e soli wale. Keitou 
cakava oqo e na neitou tabaka vakaivola na cakacaka taucoko era qarava na veisoqosoqo ni veika e soli wale, kei 
na kena vakarautaki na kedra i Tukutuku Vakayabaki. Keitou veivakauqeti tale ga me qaravi ka cicivaki vakavinaka 
na veika taucoko sara ena neitou vakayacora na vuli ni veitokoni, soli i vakasala, ka solia na veika me vakayagataki.

E rau cakacaka vata vakavoleka sara na tabana ni Veiqaravi Soli Wale kei na Tabacakacaka e qarava na veika 
me baleta na bula e na vanua ko Niu Siladi, ka ra veiqaravi tiko vaka dauvakasala vei ira na lewe ni vanua, 
kei ira na vakailesilesi mai na so na tabacakacaka vakamatanitu me vaka na tabacakacaka e qarava na 
ivakacavacava (Inland Revenue), na veika vakabisinisi (Ministry of Business), kei na vakatovolei ni veika e vou 
kei na veivakacakacakataki (Innovation and Employment). Keitou dau soli ivakasala tale ga ki na matanitu kei 
ira era veiqaravi raraba e na veika e caka ka sega kina ni dua na tubu vakailavo. Keitou dau tabaka tale ga na 
veitukutuku yaga me rawa ni vakayagataki, kei na macala ni vakadidike e caka me yavu ni veivakabauti kei na 
veivakdeitaki vei ira na dau soli ka.
E rawa ni tauri e so na i vakamacala ni Veiqaravi Soli Wale e na vanua e tabaki kina e na komipiuta (website) e na: 
http://www.charities.govt.nz

Na Matabose e qarava na kedra Tabaki Vakaivola na Veisoqosoqo ni 
Veiqaravi Soli Wale
A tauyavu na Veiqaravi Soli Wale e na yabaki 2012 e na gauna e tokitaki kina na itavi e dau qarava na Charities 
Commission ina Tabacakacaka e qarava na veika me baleta na bula e na vanua ko Niu Siladi. A tauyavutaki kina na 
matabose ka yacana na Charities Registration Board, me rawa kina ni vakatulewataka tiko ga vakaikoya na veika me 
caka, ka qarava na kedra tabaki vakaivola kei na nodra bokoci na veisoqosoqo ni veiqaravi soli wale. E ratou lewe tolu 
na lewe ni Matabose tu vakataki koya oqo, ka nodratou itavi me ratou raica ni veika taucoko sara e vakayacori tiko e 
na veisoqosoqo ni veiqaravi soli wale, era okati tiko e na lawa me baleta na veivuke soli wale ni vanua ko Niu Siladi.

O ratou na lewe ni Matabose qo o Roger Holmes Miller (kena iliuliu), Dr Bev Gatenby, kei Simon Karipa. Eratou 
dau bose vakawasoma me muria na lawa, ka vakatulewa ena veika me baleta na nodra itutu na veisoqosoqo ni 
veivuke soli wale.

Na iVola Tukutuku ni Veisoqosoqo ni Veivuke Soli Wale
E tiko vei ratou na Tabana ni Veiqaravi Soli Wale na ivola tukutuku me baleti ira yadua na lewe 27,000 na 
isoqosoqo ni veiqaravi soli wale. E tabaki ena ivolatukutuku oqo, na veika me baleta na veisoqosoqo yadua era 
veiqaravi tiko ena ruku ni kena lawa ni yabaki 2005.

E tabaki vakaleleka kina na inaki ni kedra tauyavutaki, na veika era dui cakava, na vanua era veiqaravi kina kei 
na kedra iTukutuku Vakayabaki – e okati kina na levu ni i lavo era ciqoma, na veika e vakayagataki kina kei na 
veiqaravi era vakayacora.

E rawa ni o kunea kina na matailalai ni veika taucoko sara me baleti ira na isoqosoqo era tabaki tu vakaivola, ka 
ra wili kina na veisoqosoqo era a se tabaki sara e liu. E rawa ni ko qai cakacakataka mai na ivola tukutuku oqo 
na itukutuku dina ni gauna era tauyavutaki kina kei na veika taucoko me baleti ira.
E rawa ni ko kunea na veika me baleta na i Vola Tukutuku oqo ena website na: http://www.charities.services/search



Vakatataro
Kevaka e tu e so na vakatataro, yalo vinaka veitaratara mai kei keitou e na info@charities.govt.nz

Na iVurevure ni Veika e Vakayagataki
Na iVurevure ni Veika e Vakayagataka na Tabana ni Veiqaravi Soli Wale
E rabailevu na veika e vakarautaka na Tabana ni Veiqaravi Soli Wale vei ira na veisoqosoqo era vakaitavi e na 
veiqaravi soli wale kei ira era sega ni qara na tubu vakailavo mai na nodra veiqaravi. E tiko neiou itukutuku ena 
website, ka tiko tale ga na neitou “blog”e dau caka na veivosaki vakabose (webinar) ena veiulutaga e tarai ira 
na veisoqosoqo ni veiqaravi soli wale. Na ivola veikauyaki e tabaki kina na veika bibi mera kila na dau veiqaravi 
soli wale, ka rawa na veiwasei e na Twitter kei na Facebook.

Keitou tabaka tale ga na veika e vakatulewataka na Matabose e qarava na kedra tabaki vakaivola na 
veisoqosoqo ni veiqaravi soli wale.

E tabaki koto oqo e ra na veisala ni veitaratara kei keitou:

Vola veikauyaki  http://charities.services/NewsletterSignup

Blog http://charities.services/BlogSignup

Facebook http://www.facebook.com/CharitiesServices

Twitter http://twitter.com/CharitiesDIA (@charitiesDIA)

Webinars http://charities.services/WebinarInfo

Decisions http://charities.services/decisions

Website http://www.charities.govt.nz

E so tale na ivurevure ni veika e vakayagataki
Na Tabana ni Veiqaravi Soli Wale e tokona tale ga na kena tauyavutaki e rua tale na ivurevure ni veika me 
vakayagataki, me vukea na nodra cicivaki vakavinaka kei na kena vakayagataki na sala vinaka duadua ni 
veiqaravi ena veisoqosoqo ni veiqaravi soli wale, kei ira era sega ni qara na tubu vakailavo e na veika era cakava. 
Na veiqaravi oqo e taukena ka qarava na matabose ka yacana na NZ Navigator Trust (http://nztrust.org.nz)

Na CommunityNet Aotearoa
Oqo na sala ni veitaratara e sega ni saumi na kena vakayagataki e tiko ena veilawa (online), ka rawa ni ko kunea 
ka wasea kina na veitukutuku yaga eso. E kena inaki me vakaqaqacotaka vakavinaka na nodra veimaliwai na 
veisoqosoqo ni lewe ni vanua. 

Ko na kunea ena: http://community.net.nz

Na NZ Navigator
E bucini na sala oqo me laurai kina na macala ni kena dikevi na i tuvaki ni nodra veiqaravi na veisoqosoqo 
ni veiqaravi soli wale, e na veivanua vakaitikotiko e Niusiladi. E dikevi kina na veika bibi me baleta na nodra 
cicivaki tiko na veisoqosoqo –me vaka na vanua bibi me vagolei tiko kina na veiqaravi, na kena cicivaki, na 
veiliutaki, ko ira era qaravi, na ituvatuva ni veiqaravi, na veika vakailavo, na veitaratara, na raici lesu ni veika e 
caka kei na veimaliwai.

E rawa ni kunei e na: http://www.nznavigator.org.nz 


